
  ADRODDIAD I’R CABINET 
15 Medi 2015 

 
 
Aelod Cabinet:   Y Cynghorydd Dyfrig Siencyn 
 
Pwnc:    Perfformiad Cyngor Gwynedd  2014-15 
 
Swyddog cyswllt:   Hawis Jones, Rheolwr Cynllunio Strategol a Pherfformiad 
 

 
Y penderfyniad a geisir 
 
Argymell i’r Cyngor Llawn eu bod yn mabwysiadu adroddiad perfformiad Cyngor 
Gwynedd 2014-15. 
 

 
Barn yr aelod lleol 
 
Nid yw’n fater lleol. 
 

 

Cyflwyniad 
 
Yn unol â chyfundrefn rheoli perfformiad y Cyngor, cyflwynir Adroddiad Perfformiad 
Gwynedd 2014-15 i’r Cabinet am gymeradwyaeth.   
 
Rhesymau dros argymell y penderfyniad 
 
Mae angen i’r Cabinet gymeradwyo’r adroddiad cyn iddo gael ei fabwysiadu gan y 
Cyngor llawn yn ei gyfarfod ar 8 Hydref 2015.  Cyflwynwyd yr adroddiad hefyd i sylw’r 
Fforwm Craffu er mwyn craffu cydbwysedd yr adroddiad. 
 
Ystyriaethau perthnasol 
 
Mae’r adroddiad yn seiliedig ar adroddiadau ar berfformiad a gyflwynwyd gan 
Arweinyddion Prosiect ac yn rhoi sylw i gyrhaeddiad yn erbyn canlyniadau Cynllun 
Strategol y Cyngor 2013-17. 
 
Mae Swyddfa Archwilio Cymru yn ystyried yr adroddiad hwn wrth baratoi ei asesiad ar 
berfformiad y Cyngor.  Yn ôl yr arfer, byddant yn chwilio am adroddiad cytbwys, sydd 

yn rhoi sylw i’r agweddau na lwyddwyd i’w cyflawni, yn ogystal ag i’r agweddau 
llwyddiant. 
 
Mae fersiwn ‘gryno’ sydd yn rhoi sylw i’r prif faterion yn weledol wedi ei pharatoi. Mae 
wedi ei lunio er mwyn cael ei darllen yn rhwydd gan drigolion Gwynedd. 
 
Trefnir hysbysu’r cyhoedd o’r adroddiad drwy gyfryngau arferol y Cyngor, yn cynnwys 
cyfryngau cymdeithasol. 
 
 
Camau nesaf ac amserlen 
 
Ystyrir yr adroddiad ymhellach gan: 
Y Cyngor – 8 Hydref 2015, i’w gymeradwyo’n derfynol. 
 

 

 
Barn y swyddogion statudol 
 
Y Prif Weithredwr: 
“Mae’r rheidrwydd arnom i fod yn atebol am yr hyn yr ydym wedi ei wneud fel Cyngor 
yn sgil yr addewidion a wnaed gennym yng Nghynllun Strategol 2013-17. Yn hynny o 
beth, mae’n ofynnol i ni gyhoeddi adroddiad sydd yn deg a chytbwys. Rwy’n credu bod 
hynny’n wir ac mae’r Fforwm Craffu wedi edrych yn benodol ar y pwynt hynny. Rwy’n 
ymwybodol bod y Fforwm hynny wedi gwneud amryw o awgrymiadau ynglŷn â gwneud 
yr adroddiad yn fwy dealladwy i’r cyhoedd. 
 
Rwy’n cymeradwyo’r adroddiad hwn i’r Cabinet fel un y gellir ei argymell i’r Cyngor.” 
 
 
Y Swyddog Monitro: 
“Dim sylwadau i’w hychwanegu o safbwynt priodoldeb.” 
 
Y Pennaeth Cyllid: 
“Nodir ar dudalennau 31 a 55 o adroddiad perfformiad 2014-15, bod y Cyngor wedi 
llwyddo i wireddu arbedion effeithlonrwydd o £3.3miliwn yn 2014-15, gan newid y 
ffordd rydym yn darparu gwasanaethau ac osgoi gorfod torri gwasanaethau i bobl 
Gwynedd.  Tra byddwn yn parhau i uchafu’r arbedion effeithlonrwydd, cadarnhaf 
ffeithiau Arweinydd y Cyngor (tud. 4) erbyn blynyddoedd dilynol y bydd raid i’r Cyngor 
adnabod beth rydym am ei flaenoriaethu go iawn, mewn cyfnod heriol o grebachu yn yr 
arian ddaw gan Lywodraeth ganolog i lywodraeth leol fel sector. 

Mae’r adroddiad yn nodi llwyddiant prosiectau a gwasanaethau’r Cyngor ar draws sawl 
maes.  Rwy’n falch fod hynny yn cynnwys (tud. 54) casglu treth yn effeithiol, cadw o fewn 
y gyllideb, a thalu anfonebau yn brydlon.  Yn ogystal, mae’n galonogol gweld (tud. 51 a 
52) y bu gwelliant mewn amser a gymerir i brosesu hawliadau am Fudd-daliadau Tai a 
Budd-daliadau Treth Cyngor, tra hefyd yn denu £788,910 o gyllideb ychwanegol i’r 
Gronfa Galedi (tud. 28) a phrosesu taliadau ohono i gefnogi 1,658 o deuluoedd (lliniaru’r 
effaith y ‘dreth llofftydd’, a.y.b.) yn 2014-15.” 
 
 
 

 
Atodiadau 
 
Atodiad 1 – Adroddiad Perfformiad Gwynedd 2014-15 
Atodiad 2 – Data Mesurau Gwynedd 2014-15 
Atodiad 3 – Adroddiad Perfformiad Cryno Gwynedd 2014-15 


